BALOZI WA TANZANIA UAE NA KAIMU MKURUGENZI WA IDARA YA AFRIKA WA
WIZARA YA MAMBO YA NJE YA UAE WAIJIPANGA UTEKELEZAJI WA YATOKANAYO
NA ZIARA YA NAIBU WAZIRI MKUU WA UAE

Tarehe 03 Juni, 2025 Balozi wa Tanzania nchini UAE, Mhe. Lut. Jen. (Mst) Yacoub H.
Mohamed alikutana na kufanya mazungumzo na Bi. Maha Yaqoot Juma Hargoos,
Mkurugenzi Msaidizi na Kaimu Mkurugenzi wa ldara ya Afrika katika Wizara ya Mambo ya
Nje ya UAE.

Pamoja na mambo mengine, lengo la kikao hicho ilikuwa kuzungumzia utekelezaji wa
yatokanayo na ziara ya Mhe. Sheikh Abdullah bin Zayed Al Nahyan, Naibu Waziri Mkuu na
Waziri wa Mambo ya Nje ya UAE aliyoifanya tarehe 05 na 06, Mei, 2025.

Katika kikao hicho, Mheshimiwa Balozi pia aliwasilisha maandiko mawili ya Build a Better
Tomorrow — Youth Initiative for Agribusiness (BBT-YIA) na Clean Cooking initiative ambayo
UAE ilikubali kusaidia utekelezaji wake wakati wa ziara hiyo.

Kuhusu fursa za ajira 10,000 zilizotolewa kwa Tanzania, ilikubalika kuwa mamlaka za
Serikali na Sekta Binafsi za Tanzania zikutane mapema iwezekanavyo. Hivyo, Watanzania
wenye vigezo wanahimizwa kujiandaa kuzichangambkia fursa hizo.

Kwa ujumla kikao kimekuwa na mafanikio ambapo pande zote mbili zilikubaliana timu ya
watalaam katika sekta husika chini ya uratibu wa Wizara ya Mambo ya Nje na ushirikiano
wa Afrika Mashariki wafanye ziara ya kikazi ndani ya mwezi wa Juni, 2025 kwa ajili ya
kukutana na wadau wenzio wa UAE kwa utekelezaji wa yatokanayo za ziara hiyo.

